
	БОСНА И ХЕРЦЕГОВИНА

Агенција за заштиту личних података
у Босни и Херцеговини

С а р а ј е в о


Sarajevo, 28.09.2020. 

MINISTARSTVO UNUTRAŠNJIH POSLOVA ZENICA
Trg Bosne i Hercegovine br.6
72000 Zenica

PREDMET:  Dostavljanje poreskoj upravi podataka u vezi sa agencijama za zaštitu ljudi i

                      imovine, mišljenje, d o s t a v lj a  s e
VEZA:          Vaš akt broj: 08-01-04/3-03-1-1137-3/20 od 09.09.2020. 

Agencija za zaštitu ličnih podataka u Bosni i Hercegovini (u daljem tekstu: Agencija)  je zaprimila vaš akt, broj i datum veze, u kojem navodite da vam je Poreska uprava Federacije BiH (u daljem tekstu: Uprava) poslala zahtjev da dostavite podatke u vezi sa agencijama za zaštitu ljudi i imovine, odnosno, podatke o ugovorima koje su agencije zaključile sa korisnicima svojih usluga, a koje, shodno članu 20. Zakona o agencijama i unutrašnjim službama za zaštitu ljudi i imovine dostavljaju Ministarstvu unutrašnjih poslova Zenica ( u daljem tekstu (MUP), o čemu vodite evidenciju propisanu u članu 48. stav (2) tačka 6) istog zakona.
S tim u vezi, pitate da li Upravi, u svrhu utvrđivanja poreske obaveze agencija za zaštitu ljudi i imovine, možete dostaviti podatke koji se vode u knjizi evidencija, na način da se dostavi tabelarni prikaz sljedećih podataka: naziv i sjedište agencije, broj i datum sklopljenog ugovora, datum eventualnog raskida ugovora, naziv pravnog ili  ime i prezime fizičkog lica i adresa pravnog ili fizičkog lica.
Na osnovu člana 40. stav (2) tačka g) Zakona o zaštiti ličnih podataka dajemo sljedeće:
                        M I Š LJ E NJ E 
Zakon o zaštiti ličnih podataka (“Službeni glasnik BiH”, broj: 49/06, 76/11 i 89/11), (u daljem tekstu: Zakon), predstavlja osnovnu legislativu koja neposredno određuje obradu ličnih podataka, s ciljem da se na teritoriji Bosne i Hercegovine svim licima, bez obzira na njihovo državljanstvo ili prebivalište, osigura zaštita ljudskih prava i osnovnih sloboda, a naročito pravo na privatnost i zaštitu podataka u pogledu obrade ličnih podataka koji se na njih odnose.

Zakon je opšti propis koji reguliše obradu i zaštitu ličnih podataka, a primjenjuje se na lične podatke koje obrađuju svi javni organi, fizička i pravna lica, osim ako posebnim zakonom nije propisano drugačije.  

Prema članu 3. Zakona, lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica, a nosilac podataka je fizičko lice čiji se identitet može ustanoviti ili identifikovati, neposredno ili posredno, naročito na osnovu jedinstvenog matičnog broja te jednog ili više faktora karakterističnih za fizički, fiziološki, mentalni, ekonomski, kulturni ili socijalni identitet tog lica. 

Istim članom Zakona je propisano da je kontrolor svaki javni organ, fizičko ili pravno lice, agencija ili drugi organ koji samostalno ili s drugim vodi, obrađuje i utvrđuje svrhu i način obrade ličnih podataka na osnovu zakona ili propisa, a treća strana je bilo koje fizičko ili pravno lice, javni organ, agencija ili bilo koji drugi organ, osim nosioca podataka, kontrolora, obrađivača i lica koja su pod direktnom nadležnošću kontrolora ili obrađivača, ovlašteni da obrađuju podatke.  

Shodno definicijama, MUP je kontrolor koji u knjizi evidencija, između ostalih, obrađuje i podatke fizičkih lica koji sa agencijama za zaštitu ljudi i imovine zaključuju ugovore, a poreska uprava je treća strana koja se obratila sa zahtjevom za dostavljanje podataka o klijentima koji su zaključili te ugovore.
Davanje ličnih podataka predstavlja jednu od radnji obrade ličnih podataka, koju Zakon reguliše u članu 17. Prema odredbama ovog člana Zakona, kontrolor može dati lične podatke trećoj strani ukoliko ista ima pravni osnov da dobije i dalje obrađuje lične podatke koje traži. Pravni osnov za davanje ličnih podataka može biti, prije svega utvrđen javni interes, a potom zakonom utvrđena nadležnost ili zakonit interes treće strane, te saglasnost nosioca ličnih podataka. Pravni osnovi nisu postavljeni kumulativno, što znači da je dovoljno postojanje jednog od tih osnova za davanje ličnih podataka trećoj strani. Treća strana je obavezna dokazati naznačeni pravni osnov i svrhu zbog koje traži podatke ili eventualno iste učiniti izvjesnim. 

Obaveza MUP-a, kao kontrolora, je da cijeni da li, u skladu sa relevantnim propisima, u ovom slučaju, Zakonom o agencijama i unutrašnjim službama za zaštitu ljudi i imovine („Službene novine Federacije BiH“, broj: 78/08 i 67/13) i Zakonom o poreskoj upravi Federacije BiH („Službene novine FBiH“, broj: 33/02, 28/04, 57/09, 40/10, 27/12, 7/13, 71/14 i 91/15), u predmetnom slučaju postoji pravni osnov za davanje ličnih podataka. 

Uzimajući u obzir navedeno, te odredbe relevantnih zakona i informacije koje ste dostavili u aktu veze, Agencija je mišljenja da MUP-ovi, generalno, mogu dostaviti podatke poreskim organima radi obavljanja njihovih zakonom utvrđenih nadležnosti. 
S poštovanjem,         
 
 
 
 
 
           
 

 
            
Dostavljeno:                                                                            D I R E K T O R
· naslovu 
· spis predmeta  
  
                                                   Petar Kovačević
Sarajevo-Сарајево, Dubrovačka broj 6 – Дубровачка број 6  

